
       Nuuk ulloq 6. September 2013 

 

Inatsisartut suleriaasianni § 37, naapertorlugu matumuuna imaattumik Naalakkersuisunut 

apeqquteqarniarpugut: 

Naalakkersuisunut apeqqut:  

 

Naalakkersuisut  qanoq  sukumiinerusumik  pilersaaruteqarpat  tunitsiveqarfiit  ingerlanngitsut  AGF´‐ip 

akiliisinnaajunnarluni uninnikuuneraneersut pillugit ?    

 (Inatsisartunut Ilaasortat, Gerhardt Petersen, aamma Siverth K. Heilmann, ATASSUT) 

 

Tunngavilersuut :  

Tunitsiveqarfiit pineqartut suliffissarpaalussuarnik qularnaariffeqarluartuupput, taamatullu nunatta 

imminut pilersornissaanut pingaaruteqarluinnartuupput. Taamaattumik Atassummiit 

paaserusullugulu tusarusoqaarput Naalakkersuisut sutigut qanorlu tunitsiveqarafinnut pineqartunut 

ingerlatileqqitsitisinissamik qulakkeerinniffiliiniarnersut?   

Tassami Naalakkersuisut isumaqatigiissutaanni aamma anguniakkani ilaavoq: 

 “Suliffissaaleqineq  akiorneqassaaq  sulisinnaasullu  piaartumik  sulilersinneqarnissaat 

pingaarnersaassaaq. 

 Inuussutissarsiornikkut  pitsaasumik  periarfissiinikkut  aningaasarsiorfissat  suliffiillu  nutaat 

pilersinneqassapput.” 

Isumaqatigiissummiittoq aamma nangillugu matumani najoqqutatut una ilaatipparput :  

“Nunarput  ataatsimut  isigalugu  ineriartortinneqassaaq.  Maannamut  nunatta  equngasumik 

ineriartortinneqalersimanera aaqqinniarlugu  illoqarfiit mikinerit nunaqarfiillu  ineriartortinnissaat  immikkut 

pilersaarusiorneqassaaq.” 

Assersuutitut  taasinnaasatta  ilagivaat  tunisassiorfik  Qassimiuniittoq  piffissami  sivitsulersumi  aamma 

uninngaannaleqqasoq. 

 

Taamatut  Naalakkersuisooqatigiit  isumaqatigiissutaat  najoqqutarilluinnarlugu  Naalakkersuisut 

sukumiisumik  paasisaqarfigerusuppagut  tunitsiveqarfinnut  pineqartunut  aningaasaliinissamik 

iliuuseqarniarnersut, taamatullu ingerlaleqqinnissaannut suliniutit suut aallartinneqareernersut.  

 

Neriulluta apeqquteqaatitta ullut suliffiusut qulit iluanni akissuteqaateqarfigineqarumaartoq. 


